
Neni 11 

11.1 Brenda 1 (një) muaji nga nënshkrimi i saj, 
kontrata duhet të regjistrohet në Drejtorinë 
Rajonale të Agjencisë Shtetërore të Kadastrës. 

11.2 Shpenzimet noteriale të kësaj kontrate i 
ngarkohen Qiramarrësit. 

11.3 Kjo kontratë është formuluar në shtatë 
kopje origjinale. Pasi iu lexua palëve, u kuptua, u 
pranua prej tyre, si dhe u nënshkrua para meje me 
vullnetin e tyre të plotë e të lirë. Ndërsa, unë noter 
________________, në bazë të nenit 801 e vijim 
të Kodit Civil, e vërtetoj atë si të rregullt.  

QIRADHËNËSI 
Ministria e Financave dhe Ekonomisë 

Përfaqësuar nga 

QIRAMARRËSI 
Bashkimi i Shoqërive 

“Concord Investment” sh.p.k. dhe “Kastrati 
Grooup” sh.a. 
Përfaqësuar nga 
Genard Kastrati 

VENDIM 
Nr. 515, datë 1.7.2020 

PËR MIRATIMIN E KONTRATËS SË 
KONCESIONIT/PARTNERITET PUBLIK 

PRIVAT, PËR DHËNIEN ME 
KONCESION/PARTNERITET PUBLIK 

PRIVAT TË PORTIT TURISTIK DHE TË 
SHËRBIMEVE “MARINA LIMION”, 

NDËRMJET REPUBLIKËS SË 
SHQIPËRISË, TË PËRFAQËSUAR NGA 

MINISTRIA E INFRASTRUKTURËS DHE 
ENERGJISË, DHE BASHKIMIT TË 

OPERATORËVE EKONOMIKË 
“KASTRATI GROUP”  SHA DHE “EDIL-

AL-IT” SHPK 

Në mbështetje të nenit 100 të Kushtetutës dhe 
të nenit 41, të ligjit nr. 125/2013, “Për koncesionet 
dhe partneritetin publik privat”, të ndryshuar, me 

propozimin e ministrit të Infrastrukturës dhe 
Energjisë, Këshilli i Ministrave 

VENDOSI: 

1. Miratimin e kontratës së koncesionit
/partneritet publik privat, të portit turistik dhe të 
shërbimeve “Marina Limion”, ndërmjet Republikës 
së Shqipërisë, të përfaqësuar nga Ministria e 
Infrastrukturës dhe Energjisë, dhe bashkimit të 
operatorëve ekonomikë “Kastrati Group” sh.a. dhe 
“Edil-Al-It” sh.p.k. 

2. Ngarkohet Ministria e Infrastrukturës dhe
Energjisë për zbatimin e këtij vendimi. 

Ky vendim hyn në fuqi pas botimit në Fletore 
Zyrtare. 

KRYEMINISTËR 
Edi Rama 


